ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 17-Ի N 1550-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	03.04.2023թ.

	
	01/2-1/6306-2023

	Ս.թ. մարտի 21-ի Ձեր թիվ 01/3-2/16605-2023 գրությամբ ներկայացված՝ Հայաստանի Հանրապետության կառավարության 2020 թվականի սեպտեմբերի 17-ի թիվ 1550-Ն որոշման մեջ փոփոխություններ և լրացում կատարելու մասին ՀՀ կառավարության որոշման նախագծի  վերաբերյալ հայտնում ենք, որ դիտողություններ և առաջարկություններ չկան։
	Ընդունվել է ի գիտություն:

	2. Հայաստանի Հանրապետության էկոնոմիկայի նախարարություն
	28.03.2023թ.

	
	01/5060-2023

	Ի պատասխան Ձեր՝ սույն թվականի մարտի 21-ի N 01/3-2/16605-2023 գրության՝ հայտնում ենք, որ ՀՀ էկոնոմիկայի նախարարությունն ուսումնասիրել է Հայաստանի Հանրապետության կառավարության 2020 թվականի սեպտեմբերի 17-ի N 1550-Ն որոշման մեջ փոփոխություններ և լրացում կատարելու մասին Հայաստանի Հանրապետության կառավարության որոշման նախագիծը, և վերջինիս վերաբերյալ առարկություններ և դիտողություններ չկան։
	Ընդունվել է ի գիտություն:

	3. Հայաստանի Հանրապետության արդարադատության նախարարություն
	20.04.2023թ.

	1. «Հայաստանի Հանրապետության կառավարության 2020 թվականի սեպտեմբերի 17-ի N 1550-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «(այսուհետ՝ Որոշում)» բառերը, իսկ Նախագծի ողջ տեքստում «Որոշման» բան առաջարկում ենք հանել:
2. Նախագծի 1-ին կետի 1-ին և 3-րդ ենթակետերով նախատեսվող կարգավորումներն առաջարկում ենք միավորել մեկ ենթակետում՝ նկատի ունենալով այն հանգամանքը, որ դրանցով, ըստ էության, նույն փոփոխությունն է կատարվում: 
3. Նախագծի 1-ին կետի 4-րդ և 5-րդ ենթակետերում «պարբերություններում» և «պարբերության մեջ» բառերն անհրաժեշտ է համապատասխանաբար փոխարինել «ենթակետերում» և «ենթակետում» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 5րդ մասի պահանջներ, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:
	Չի ընդունվել: Նշված արտահայտությունը նախագծում սահմանվել է կրճատ տարբերակով` «Նորմատիվ իրավական ակտերի մասին» օրենքի 21-րդ հոդվածի 4-րդ մասին համապատասխան:  


Ընդունվել է: Կատարվել է համապատասխան փոփոխություն:


Չի ընդունվել: Հայաստանի Հանրապետության կառավարության 2020 թվականի սեպտեմբերի 17-ի N 1550-Ն որոշման հավելվածի 7-րդ և 10-րդ կետերում ենթակետեր առկա չեն: Միաժամանակ, որոշմամբ նախատեսված նորմերի շարադրման ընդհանուր տրամաբանությունը առաջարկվում է պահպանել, քանի որ փոփոխությունները չեն առնչվում իրավական տեխնիկայի կանոններին:



